                     II Mövzu. Qafqaz ibtidai icma dövründə 
                                         P l a n :

1.Qədim daş dövrü abidələri.
2.İlkin əkinçilik və sənətkarlıq məskənləri.

3.Tunc dövrü abidələri.

4.İbtidai icma cəmiyyətinin dağılması.


     Qafqazın müasir relyefinin formalaşması prosesi 10 milyon il öncədən başlanmışdır. İlk vaxtlar Qafqaz böyük bir adaya bənzəmiş, onun səthi isə düzənlik və kiçik təpələrdən ibarət olmuşdur. O dövrdə tez-tez baş verən vulkan püskürtləri dağılıq relyefin formalaşmasını şərtləndirmişdir. Daha sonrakı dövrlərdə Böyük Qafqaz ensiz quru zolağı vasitəsi ilə Kiçik Qafqazla birləşmiş, həmçinin regionun mərkəzi hissəsində hündürlüyü 2000-2500 metrə çatan yüksk dağ silsiləsi, dağlıq bölgələr formalaşmışdır. Dağların hündürlüyünün artması prosesinin davam etməsi və iqlimin tədricən soyuması nəticəsində Qafqaz dağlarının ən uca zirvələrində buzlaqlar yaranmışdır.
              Dağ əmələ gəlməsi, buzlaşma, güclü vulkan püskürmələri, dənizlərin qabarması və çəkilməsi kimi proseslərin davam etdiyi mürəkkəb şəraitdə Qafqazın çox qədim florası və faunası formalaşmış, tədricən ilk insanlar məskunlaşmağa başlamışlar. Alim və mütəxəssislərin fikrincə, təqribən 3,5-3milyon il öncə Afrika
da, Cənubi Avropada, Ön və Cənubi Asiyada fikizi quruluşu və həyat tərzi gələcək insanların formalaşması üçün əsas olan driopitek, ramapitek və çoxlu sayda müxtəlif avstraliopiteklər yaşayırdılar. Bu paloantropoloji tapıntıların çoxu, o cümlədən qalıqları Gürcüstanın Azərbaycanla sərhəddi yaxınlığında Udabno adlı yerdə aşkar edilmiş məxluq- udabnopitek insanın yaranışında barsız budaq oldular. Bununla belə, bu fakt insanabənzər məxluqların ən qədim çağlardan qafqazda yaşadığını göstərən ilk maddi dəlil kimi qiymətlidir.
            Tarixi inkişaf prosesində insanabənzər məxluqların yalnız çox az bir qismi ət yemək, ov etmək qabiliyyətini inkişaf etdirmişlər. İbtidai insanların ən qədim əcdadları iki ayaqla yerimək, əmək aləti düzəltmək vərdişlərini tədricən möhkəm
lətmiş və inkişaf etdirmişlər.
               İnsanların nə zaman yaranması və ilkin vətəni haqqında əsrlər boyu davam edən çoxsaylı mübahisələrə son onilliklərdə Şərqi Afrikadakı arxeoloji kəşflər müəyyən qədər aydınlıq gətirmişdir. 1960-cı ildə amerikan arxeoloqu Luis Liki Tanzaniyada Olduvey dərəsində insanabənzər məxluqun qalıqlarını və çoxlu daş alətlər aşkar etmişdir. Homohabilis(bacarıqlı insan)adlandırılan bu canlının kalium-arqon metodu ilə 1,85-1,75 milyon il öncə yaşadığı məlum olmuşdur. Lakin daha sonrakı elmi araşdırmalara görə, yer üzərində ilk insanlar 3-2,5 milyon il əvvəldən yaşamağa başlamışlar. Efiopiyada Vest-Qona düşərgəsindən 2,8 milyon il öncəyə aid insan qalıqları aşkar edilməsi belə qənaətə gəlməyə imkan vermişdir.
                Cənubi Qafqazın mərkəzi hissəsində, Borçalıda(müasir Gürcüstanın Dma

nisi bölgəsində)XX əsrin 90-cı illərində aşkar edilən 2,0-1,8 milyon il öncəyə aid insan qalıqları belə bir fikir irəli sürməyə əsas vermişdir ki, Kür və Araz çayları arasındakı ərazi Şərqi Afrika və Şərqi Aralıq dənizi hövzəsi ilə birlikdə ən qədim insanların ilkin yaşadıqları regionlardan biri olmuşdur. Hazırda Qafqazda və bütövlükdə bütün postsovet məkanında elm aləminə bəlli olan ən qədim daş dövrü abidəsi məhz Dmanisi bölgəsində(Gürcüstanın şərqində) aşkar edilmiş ibtidai insanların məskənidir.Gürcü və alman arxeoloqlarının apardıqları tədqiqatlar nəticəsində 2 milyon il öncə bu bölgədə ibtidai insanın yaşaması üçün münasib şərait-savanna tipli landşaft, dağətəyi və çay dərələri boyu enliyarpaq meşə massivi olduğu, mülayim quru və isti iqlimin mövcud olması müəyyən edilmişdir. Şərqi Afrikadakı ən qədim insan məskənləri ilə bir dövrə aid edilən bu abidədən tədqiqatçılar 2,0-1,8 milyon il öncəyə aid 6 mindən çox daş alət, çoxlu sayda müxtəlif heyvanın, o cümlədən qılıncdişli pələngin sümüklərini tapmışlar. Lakin buradan aşkar edilən tapıntıların ən başlıcası, heç şübhə yoxdur ki, həmin dövrdə yaşamış insanın qalıqlarının:qafa tası, alt çənə, ayaq darağının müəyyən edilməsi
dir.
               Mütəxəssislərin homo-erektus(dik qamətli insan)adlandırdıqları bu varlıq
ları homo-habiles adı ilə təqdim edilən məxluqlardan düz qamətli və beyin tutum
larının daha  böyük olması ilə fərqlənmişlər. Bu tapıntı insanln uzunmüddətli təkamül prosesi nəticəsində yaranması və müasir formasını alması haqqında elmdə qərarlaşmış baxışları yenidən dəyərləndirmək zərurətini ortaya qoymuşdur.
             Qafqazda nisbətən yaxşı tədqiq edilmiş digər ən qədim daş dövrü-Alt Paleolit abidəsi Azıx mağarasıdır. Azərbaycanın Qarabağ bölgəsində Quruçay dərəsinin sol sahilində, dəniz səviyyəsindən 90 km yüksəklikdə yerləşən bu mağarada və çayın vadisində aparılmış arxeoloji axtarışlar 1,5 milyon il əvvəldən bu bölgədə insanların davamlı yaşadıqlarını sübut edir.Quruçay dərəsindən və Azıx mağarasının ən qədim təbəqələrindən aşkar edilmiş adi çay daşından düzəldilmiş kobud alətlər insan cəmiyyəti tarixinin ilkin çağlarına-Aşeldən əvvəlki dövrə(1,2 milyon-700 min il bundan əvvələ)aiddir. Azıxın ilk sakinləri əvvəlcə Quruçay dərəsində yaşamış , mağaraya köçdükdən sonra isə həmin dərə ilə sıx bağlı olmuşlar. Oradan götürdükləri daşlardan əməl alətləri hazırlamış,Quruçay dərəsində və ona yaxın ərazilərdə yığıcılıqla məşğul olmuş, ov etməyə çıxmışlar. Azıx mağarasının alt qaynaqlarından(X-VII təbəqələrdən)tapılmış bu dövrə aid maddi mədəniyyət nümunələri: çay daşından hazırlanmış kobud çapma alətləri, ərsinlər, qoşovlar, 4-5 kq ağırlığında olan iri çoppervari alətlər formasına və hazırlanma texnikasına görə Şərqi Afrikadakı Olduvey düşərgəsindən aşkar edilmiş əmək alətləri ilə müəyyən uzlaşmaya, bənzəriyyə malik olsa da, çoxlu sayda özünəməxsus xüsusiyyətlər daşığıdığı üçün tədqiqatçılar tərəfindən Quruçay mədəniyyəti adlandırılmışdır. 

     Azıx mağarasının X-VII təbəqələrindən aşkar edilmiş əməl alətləri Quruçay mədəniyyətinin 700 min il əvvələ kimi davam etdiyini təsdiqləyir. Bu mədəniyyətin daşıyıcıları ovçuluq və toplayıcılıqla məşğul olmuş, oddan istifadə etməyi bacarmışlar. Alt qatlardakı sümük yanıqları və kömür qırıntıları Azıx sakinlərinin təbii oddan istifadə etdiklərindən xəbər verir.
               Azıx mağarasının VI təbəqəsindən 2 mindən çox daş alət, çoxlu heyvan sümükləri aşkar edilmişdir. Erkən Aşel dövrünə(700 min-500 min il əvvəl) aid edilən bu təbəqədən tapılan alətlər tipoloji cəhətdən daha alt təbəqələrin alətləri ilə uzlaşsa da, daha təkmil olmaları ilə seçilirlər. Bu dövrdə yeni alətlər:əl çapacaqları, dişli-gəzli alətlər meydana çıxmış, ovlanan heyvanların çeşidi genişlənmişdir. Quruçay mədəniyyəti təbəqələrindən yalnız məhdud sayda maral, antilop, qaban sümükləri aşkar edildiyi halda, Erkən Aşel dövrünə aid təbəqədən çoxlu sayda mağara ayısı, vəhşi at, kərgədan, bizon və s. iri heyvanların qalqlarına rast gəlinmişdir. Bu da bəhs olunan dövrdə bu heyvanların ovlanmasının geniş miqyas almasını göstərir.Azıx mağarasının Aşel təbəqələrindən aşkar edilmiş bu heyvanların sümüklərinin çoxlu iliyi çıxarılması üçün qırılmışdır, həm də çoxunun üzərində yanıq izləri vardır. Bu da oddan daha geniş miqyasda istifadənin göstəricisidir. Azıx sakinlərinin uzun müddət ərzində davamlı surətdə oddan istifadə etmələri Aşel qatlarında 4 ocaq yerinin üzə çıxarılması ilə də təsdiqlənir. Ən qədim ocağın yaşı 700 min ilə yaxındır və bu, bütün dünyada elmə məlum olan ilkin ocaq yerlərindən biridir.Mağaranın V təbəqəsi Orta Aşel dövrünə(400 min – 200 min il əvvəl) aiddir. Bu təbəqədən tapılan alətlərin çeşidi daha geniş, hazırlanması texnikası daha yüksəkdir. Bu təbəqədən 45 növ müxtəlif heyvanın və quşun, o cümlədən sürətlə qaçan ceyran, cüyür, dağ keçisi sümüklərinin aşkar edilməsi ovçuluğun daha da inkişaf etdiyini əyani göstərir.
                  Azıx mağarasının V təbəqəsindən aşkar edilən çox qiymətli tapıntı ibtidai insanın alt çənəsidir. Çənə sümüyü 400-350 min il öncə yaşamış 18-22 yaşlı qadına aiddir. Tədqiqatçıların Azıxantrop-Azıx adamı adı verdikləri bu çox qədim insan çənəsinin quruluşundakı spesifik cəhətlərə görə Ermənistanın Araqo mağarasından aşkar edilmiş preneandertallara yaxındır. Həmin təbəqədə divarların arasında xəlvəti yer qeydə alınmış və ayı kəllələri aşkar edilmişdir. Kəllələrin biri üzərində 8 xətt cızılmışdır ki, bu da həmin dövrdə Qafqazın qədim sakinlərinin ibtidai dini təsəvvürlərlə bağlı ola bilər.Azıxantropun öz sələflərinə nisbətən daha bacarıqlı və düşüncəli olmasını başqa dəlillər də göstərir. Bu baxımdan, V təbəqədəki ocaq yerinin yanında əhəngdaşı parçaları və maral buynuzları ilə hörülmüş divar qalıqları diqqəti çəkir. Bu da öz növbəsində qədim insanların tədricən tikinti vərdişlərinə yiyələndiklərini düşünməyə əsas verir.
              Yuxarı Aşel dövründə(200-100 min il əvvəl) Azərbaycanla yanaşı Qafqazın başqa yerlərində: Ermənistan, Gürcüstan, Qara dəniz sahili boyu və Kubanda da ibtidai insanların yaşamasının çoxlu sayda izləri aşkar edilmişdir. Cənubi Osetiyada Aqsori çayının sol sahilində, çayın yatağından 260 m yüksəklik
də yerləşən Kudaro-1 və Kudaro-3 mağaralarında insanlar min illər boyu davamlı yaşamışlar. Kudaro-1 mağarasında professor V.P.Lubinin rəhbərliyi altında 1955-
1990-cı illərdə arxeoloji qazıntı işləri aparılmış və buradakı Yuxarı Aşel dövrünə aid təbəqədən 5 midən artıq müxtəlif təyinatlı daş alətlər aşkar edilmişdir. Tapılan əmək alətləri içərisində əsas yeri kobud çapma alətləri, əl çapacaqları, qaşov tipli alətlər tutur. Kudaro-1 mağarasından həmçinin Yuxarı Aşel dövründə yaşamış qədim insanın-arxantropun dişi aşkar edilmişdir. 
            Kudaro-1 və Kudaro-3 mağaralarında insanlar min illər boyu davamlı yaşamışlar. Mağara sakinlərinin əsas məşğuliyyəti ayı ovu olmuşdur. Tədqiqatçıların fikrincə, bütövlükdə Qərbi Qafqazın dağətəyi meşəlik bölgələrində mağara ayısı ovu, Cənubi Qafqazın dağətəyi və meşə-çöl zonalarında isə bizon, vəhşi at və keçi ovu mühüm yer tuturdu. Kudaro-1 mağarasında bir təbəqədən və Axtır mağarasından(Adler yaxınlığında) çoxlu qızıl balıq sümükləri də tapılmışdır. Bu isə Qafqazın qədim sakinlərinin ovçuluq və yığıcılıqla yanaşı, balıqçılıqla da məşğul olmalarını göstərir.Həm bu mağaralardan, həm də Azərbaycan ərazisindəki Tağlar, Gürcüstanda Tsona mağaralarından, Tamamdakı Simbal karvanxanasından, Maykop yaxınlığında Xasox adlı yerdən, Ermənistanda satani-Far təpəsindən çoxlu daş alətlər tapılmışdır. Bu dövrə aid aşkar edilmiş əmək alətləri Cənubi və Mərkəzi Qafqazda əsasən dəvəgözü, bazalt və andezitdən, Qərbi və Şimali Qafqazda isə başlıca olaraq çaxmaqdaşı, şist və qumdaşından düzəldilmişdir. Maraqlıdır ki, həm Qafqazın cənub və şimal bölgələrindən, həm də Cənubi Azərbaycandan. Qars vilayətindən aşkar edilmiş daş alətlər: andezit və obsidiandan düzəldilmiş əl çapacaqları bir-biri ilə çox oxşardır. Bu da Yuxarı Aşel dövründə bütün Qafqaz regionunda eyni maddi mədəniyyət daşıyıcılarının yaşadıqlarını göstərir. Alimlərin fikrincə, qədim daş dövrünün bu mərhələsində ibtidai insanlarda artıq nitq formalaşmağa başlamış, ilkin dini təsəvvürlər yaranmışdı.
            Orta Paleolit-Mustye mədəniyyəti(100 min-4- min il qabaq) dövründə insanların daha geniş ərazidə yaşaması Böyük və Kiçik Qafqazın bütün dağ-ətəyi bölgələrində, Kür və Araz çayları vadilərində yayılmış mağara düşərgələrindən aşkar edilmiş maddi mədəniyyəti nümunələri ilə təsdiqlənir. Bu dövrdə Böyük Qafqazın şimal ətəklərində və Qara dəniz sakinlərinin ovçuluq və yığıçılıqla yanaşı, balıqçılıqla da məşğul olmalarını göstərir. Həm bu mağaralardan, həm də Azərbaycan ərazisindəki Tağlar, Gürcüstanda Tsona mağaralarından , Tamandakı Simbal karxanasından, Maykop yaxınlığında Xasox adlı yerdən, Ermənistanda satani-Dar təpəsindən çoxlu daş alətlər alətlər tapılmışdır. Bu dövrə aid aşkar edilmiş əmək alətləri Cənubi və Mərkəzi Qafqazda əsasən dəvəgözü, bazalt və andezitdən, Qərbi və Şimali Qafqazda isə başlıca olaraq çaxmaqdaşı, şist və qumdaşından düzəldilmişdir. Maraqlıdır ki, həm Qafqazın cənub və şimal bölgələrindən, həm də Cənubi Azərbaycandan, Qars vilayətindən aşkar edilmiş daş alətlər: andezit və obsidiandan düzəldilmiş əl çapacaqları bir-biri ilə çox oxşardır. Bu da Yuxarı Aşel dövründə bütün Qafqaz regionunda eyni maddi mədəniyyət daşıyıcılarının yaşadıqlarını göstərir. Alimlərin fikrincə, qədim daş dövrünün bu mərhələsində ibtidai insanlarda artıq nitq formalaşmağa başlamış, ilkin dini təsəvvürlər yaranmışdı.

                Orta Paleolit –Mustye mədəniyyəti(100 min- 40 min il qabaq) dövründə insanların daha geniş ərazidə yaşaması Böyük və Kiçik Qafqazın bütün dağətəyi bölgələrində, Kür və Araz çayları vadilərində yayılmış mağara düşərgələrindən aşkar edilmiş maddi mədəniyyət nümunələri ilə təsdiqlənir. Bu dövrdə Böyük qafqazın şimal ətəklərində və Qar dəniz sahili boyunda insanların məskunlaşması geniş miqyas aldı. Həm də insanlar təbii mağaralarla yanaşı çoxlu sayda süni yaşayış yerləri: ağac budaqları, iri heyvan sümükləri və dərilərindən istifadə edərək koma və ya daxmalar da düzəldirdilər. Azıx mağarasının III təbəqəsindən, onun yaxınlığındakı Tağlar mağarasından, Damcılı və Daşsalahlı mağaralarından(Qazax ərazisində), Qazma(Naxçıvan), Zar(Kəlbəcər) və Buzeyr(Lerik) düşərgələrindən, müasir Ermənistan ərazisində Artin dağındakı düşərgədən, Soçi yaxınlığında Ovçular mağarasından Mustye mədəniyyətinə aid minlərlə əmək alətləri, heyvan sümükləri aşkar edilmişdir. Bu abidələr içərisində ən möhtəşəmi Tağlar düşərgəsidir. Burada ibtidai insanlar davamlı yaşamış, yeni, daha təkmil əmək alətləri düzəltməyi bacarmışlar. Tağlar sakinləri çaxmaqdaşı və dəvəgözü(obsidian)qəlpələrindən itiuclu, dişli, gəzli ərsinlər, lövhəvari bıçaqlar hazırlamışlar. İtiuclulardan nizə ucluğu kimi istifadə edilmişdir.
              Arxeoloji tədqiqatlar nəticəsində Tağlar düşərgəsinin çox böyük areal üçün mühüm maddi mədəniyyət mərkəzi olması, burada hazırlanmış əmək alətlərinin hələ Orta Paleolot dövründə Cənubi Qafqazın digər bölgələrinə, həmçinin qonşu Yaxın Şərq ölkələri ərazisində yayılması müəyyən olunmuşdur. Şimali Osetya və Dağıstanda da Mustye dövrünə aid əmək alətləri aşkar edilmişdir. Bu alətlərin əsas hissəsi andezit və obsidiandan hazırlanmışdır və əvvəlki dövrlərdə olduğu kimi, Cənubi Qafqazdan, Qarsdan aşkar edilən alətlərə uyğun gəlir. Bu dövrdə insanların həyatında ovçuluq əhəmiyyətli rol oynayırdı. Məsələn, arxeoloji tədqiqatlar nəticəsində aydınlaşdırılmışdır ki, Soçi yaxınlığında sahilboyunda Ovçular mağarasının sakinləri ayı ovu üzrə ixtisaslaşmışdılar. Mustye dövründə qafqaz sakinləri həmçinin bizon, at, maral, muflonabənzər qoyunlar və dağ keçiləri kimi iri otyeyən heyvanları ovlayırdılar.
               Orta Paleolit dövründə Neandertal adamı-yeni tipli insanlar yaşamışdır. Dikqamətli və beyin tutumu homohabilisdən 2 dəfəyə qədər böyük olan bu insanlar fiziki görünüşünə və həyat tərzinə görə müasir insana daha yaxın olmuşlar. Onların şüurunun daha da inkişaf etməsinin mühüm göstəricilərindən biri rəngləri, rəng çalarlarını qavraya bilmələridir. Tağlar mağarasından qırmızı, sarı, yaşıl, qəhvəyi, qara, ağ rəngli və bu rənglərin 20-dən çox çalarında daş məmulatları aşkar edilməsi bunu açıqca göstərir.Bütün Qafqazda ilk dəfə Neandertal adamın qalığı-bud sümüyü Urmiya gölü yaxınlığında Tamtama mağarasından aşkar edilmişdir. Bu tapıntı 40-50 min il əvvələ aiddir və ibtidai insanların Azərbaycan ərazisində, deməli bütövlükdə Cənubi Qafqazda ən qədim çağlarda üzü bəri fasiləsiz yaşamlarını davam etdirdiyini sübut edir. Mağara sakinləri əsasən ovçuluqla məşğul olmuşlar. Buradan çoxlu maral, öküz, at sümükləri tapılması bunu təsdiqləyir.
                 Mustye dövründə kortəbii sürü münasibətləri tədricən arxada qalmış, nəsil, qəbilə icması yaranmağa başlamışdı. Neandertal qəbirləri həmin dövrdə uzunmüddətli birgə yaşayış nəticəsində xəstənin, şikəst olanın qayğısına qalınmasını, ümumilik münasibətlərinin qərarlaşmasını göstərir. Bu, qarşılıqlı yardım elementlərinin formalaşmasını, dəstə üzvlərinin bir-birinin qayğısına qalmasını düşünməyə ciddi əsas verir. Hər halda, bu dövrdə”qəbilə ərəfəsi”birliklə

rinin yaranması şübhə doğurmamalıdır.

                 Orta palaeolit dövrünün sonunda insanın bədən quruluşunun təbii şəraitin, iqlimin, uzunmüddətli əmək proseslərinin təsiri ilə dəyişib müasir fiziki şəklini alması başa çatdı, Homo sapiyens-ağıllı insan yarandı.Üst paleolit(40 min-14 min il əvvəl) dövründə nəsil icması qəti şəklini aldı, qan qohumluğuna və əmlak ümumiliyinə əsaslanan bu ibtidai insan kollektivi sabit, davamlı və mütəşəkkil hala çatdı. Nəsil icmasının ilk mərhələsində ana xaqanlığı-matriarxat mövcud idi. İcmanın idarə olunmasında, təsərrüfat işlərində qadın aparıcı rol oynayırdı. Bu, qəbilə üzvlərinin ərzaqla təmin olunmasında yığıcılıqla məşğul olan qadınların əsas yer tutması, qohumluğun ana xətti ilə müəyyən edilməsi, uşaqların qayğısına anaların qalması kimi amillərlə bağlı idi.Üst Paleolit dövründə insanların əmək alətləri hazırlaması, təsərrüfat işi, həyat tərzi, dünyaya baxışı inkişaf edir, mühüm dəyişikliklər vaş verirdi. Bu dövrdə daşdan və sümükdən daha təkmil, universal əmək alətləri hazırlanması çoxalır. İbtidai incəsənət nümunələrinin yaranması, sümük, daş və buynuzdan müxtəlif fiqurlar düzəldilməsi, mağara divarı və qaya parçaları üzərində rəsmlər çəkilməsi bu dövrdən başlamışdır. Üç böyük irqin formalaşması da Üst Paleolit dövrünə təsadüf edir.
             Dağıstanda bu dövrün mühüm abidəsi Çox mağarasıdır. Buradan və Çumus-Unis, Usişa, Ruquca abidələrindən tapılan əmək alətləri göstərir ki, Üst Paleolitin sonunda arxaik daş alətləri, yeni, daha yaxşı işlənmiş kiçik ölçülü alətlər əvəz etməyə başlamışdı. Mezolit dövründə(e. ə. XII-VIII minilliklər) buzlaşma dövrü əsasən başa çatdı. İqlimin mülayimləşməsi ilə nəbatət və heyvanat aləmi də dəyişərək, təxminən müasir dövrə uyğun şəklini aldı. Bu dövrdə kiçik ölçülü(mikrolit) alətlərin:ox ucluqları, bıçaqlar, bizlər, çeşidli qaşov və kəsicilərin hazırlanması geniş miqyas aldı,ox və kaman ixtira edildi, daş balta düzəldilməsinə başlandı. Qobustanda bu dövrə aid qayaüstü rəsmlər içərisində ox və kamanla silahlanmış adi insan böyüklüyündə təsvirlər ovçuluğun insanların həyatında çox mühüm rol oynamasına işarədir. Bu dövrün çox mühüm yeniliklərindən biri insanların balıqçılıqla geniş miqyasda məşğul olmağa başlamalarıdır. Qobustan qaya rəsmləri içərisində çoxlu qayıq, balıq və balıq toru təsvirləri olması bununla əlaqədardır. Arxeoloji qazıntılar zamanı Qobustandakı yaşayış məskənlərindən tor toxumaq üçün işlədilən sümük alətlər, qarpunlar, balıq və suiti sümükləri, Kudaro-1 və Axştır mağaralarından çoxlu qızıl balıq sümükləri tapılması da bunu aydın göstərir.  Mezolit dövrünə aid Qobustanda aşkar edilmiş erkən qayaüstü rəsmlərin başlıca mövzusu həmin ərazidə ovlanan heyvanlarla bağlıdır. Bir neçə rəsmdə isə keçi və maral təsvirləri üzərində nal şəkilli daşla zərbə endirilməsi və onların yaralanması əks olunmuşdur. Alimlərin fikrincə, bu, ovdan qabaq heyvanları ovsunlamaq inancı ilə bağlıdır. Etnoqrafik müşahidələrə görə son zamanlara kimi Oğuz rayonunda ovçular dağ keçisinin ləpirinə mismar çalır, bununla ovun uzağa getməməsi üçün ovsunlama etdiklərinə inanırdılar. Dağıstanın Çuval-xvarab-noxo və Çinna-xitta kahalarının divarlarında da bu dövrə aid keçi, zebr və digər heyvanların təsvirləri aşkar edilmişdir.Bəhs olunan dövrdə Qafqazın dağətəyi bölgələrində, çay vadilərində, Xəzər dənizi sahili boyunda düzənlik ərazidə əhalinin məskunlaşması intensiv şəkil almışdı. Bu dövrə aid daha çox yaşayış məskənlərinin tədqiq edilməsi də bununla əlaqədardr.

             Mezolit dövründə mənimsəmə təsərrüfatı formaları insanların ərzaqla təmin edilməsində başlıca yer tutumaqda davam edirdi.Bununla bərabər, ibtidai əkinçilik və maldarlıq vərdişləri də yaranmaqda idi. İqlim və landşaft kompleksin
də baş verən dəyişikliklər, ovlanan heyvanların sayının azalması insanların çıxış yolları aramasını şərtləndirdi. Yığıcılıqla məşğul olmaqla ərzaq ehtiyatını artırmaq cəhdləri dənli bitkilər becərilməsinə gətirib çıxardı. Azərbaycanda və Qafqazın digər bölgələrində yabanı dənli bitkilərin mövcudluğu buna imkan verdi.
            1928-ci ildə Ümumittifaq Tətbiqi Botanika İnstitutunun direktoru , prof. N.İ.Vavilov Böyük və Kiçik Qafqazın dağətəyi bölgələrində çöl tədqiqat işləri apararkən ən qədim buğda növü-Triticum dicoccum adlı növlə tanış olmuş və Osetiya, müasir Ermənistan ərazisində həmin dövrdə bu buğda növünün becərilməkdə olduğunu müşahidə etmişdi. Bu növ digər buğda növlərindən sünbüldən dənin çətin çıxması, sünbülün isə qısa boylu və xırda dənəli olması ilə seçilirdi. Yabanı buğda növlərinin Azərbaycanın müxtəlif bölgələrində aşkar edilməsi bu bitkinin çox qədim çağlardan yerli sakinlərə bəlli olduğunu göstərir. Yabanı arpa növü isə Biləsuvar-İmişli bölgəsində günümüzə qədər qalmaqdadır.
Bu dövrdə regionda iri və xırda buynuzlu heyvanların vəhşi növləri mövcud idi. Bunu qədim insan məskənlərindən aşkar edilmiş çoxsaylı heyvan sümükləri aydın göstərir.

            İnsanlar uzun müddət ərzində onları əhatə edən mühiti müşahidə etmiş, bitki və heyvanların necə artıb çoxaldığını izləmişdilər. Bu müşahidələr əkinçilik və maldarlığa keçməyə zəmin hazırladı. Mezolit dövründə bu sahələr üzrə biliklərin toplanması daha intensiv xarakter almış və əkinçilikdən, maldarlıqdan getdikcə çox ərzaq əldə edilməsi mümkün olmuşdu.Homo sapiyensin Şərqi qafqazda aşkar edilmiş ilk qalıqları Mezolit dövrünə aiddir. Qobustanda “Firuz”düşərgəsində açılmış qəbirdən 10 nəfər yaşlı və 1 nəfər uşaq skeleti qalıqları tapılmışdır. Antropoloji baxımdan bu insanlar müasir azərbaycanlılar kimi dolixokran(uzun başlı)olub, avropoid irqinin cənub şaxəsinə aiddirlər.
             Orta daş dövründə ibtidai insanlar tərəfindən Qafqazın daha geniş hissəsi mənimsənilmişdir. Arxeoloji qazıntlar zamanı çoxsaylı yaşayış yerlərinin, əmək alətləri və ev heyvanı sümüklərinin aşkar edilməsi bunu sübut edir. Həm də bu zaman daş alətlərlə yanaşı, sümükdən və buynuzdan alətlər hazırlanması da geniş miqyas almışdı. Kaman və oxun kəşfi, daha təkmil və kiçik ölçülü daş alətlər: qaşıv, bıçaq, biz, nizə və ox ucluqları düzəldilməsi, ovçuluğun, balıqçılığa və yığıcılığa nisbətən, təsərrüfat həyatında daha mühüm yer tutmasını göstərir. Bu, Orta daş dövrünün-Mezolitin xarakterik cəhəti olmuşdur. Qobustanda, Dağıstanın Çuval-xvarab-noxo və Çinna-xitta adlı yerlərində Mezolit dövrünə aid qayaüstü təsvirlərin sümük və buynuzdan hazırlanmış bəzək əşyalarının tapılması həmin dövrdə incəsənətin də inkişaf etməyə başladığını göstərir.
               Neolit-Yeni daş dövrü əkinçiliyin və maldarlığın əsas məşğuliyyətə çevrildiyi, toxuculuğun və dulusçuluğun meydana gəldiyi dövrdür. Qafqazın, o cümlədən azərbaycanın ayrı-ayrı bölgələrində aşkar edilən bir sıra abidələr məhz neolit dövrü ilə bağlıdır. Bu dövrdə Qafqazın sakinləri qonşu regionların, xüsusən Kiçik Asiyanın, İkiçayarasının əhalisi ilə əlaqədar saxlayırdılar.
               Neolit dövründə(e.ə.VII-VI minilliklər) əkinçilik və maldarlığın əsas məşğuliyyət sahələrinə çevrilməsi ilə istehsal təsərrüfatına keçid baş verdi. İnsan ilə təbiət arasında münasibətlərdə köklü dəyişikliklər başlandı ki, bu da “ Neolit inqilab”adlanır. Dağıstanın çox yaşayış məskənindən e.ə. VI minilliyin birinci yarısına aid təbəqədən bir və iki dənli buğda sünbülü dənlərinin aşkar edilməsi taxıl becərilməsinin artıq bu dövrdə geniş əraziyə yayıldığını göstərir.Yuxarıda qeyd edildiyi kimi, görkəmli rus alimi N.İ.Vavilov Cənubi Qafqazı və Dağıstanı buğda, arpa və paxlalı bitkilərin ilk becərildiyi regionlara aid etmişdir. Gürcü alimi N.A.Breqadze isə N.İ. Vavilvun fikirlərinin bir qədər dəqiqləşdirilməyə ehtiyacı olduğunu bildirmiş və buğdanın mədəni bitki kimi becərilməsinin başlanğıcını orta dağlıq zonalarda-Gürcüstanda axtarmaq lasım gəldiyini iddia etmişdir. Onun fikrincə, Gürcüstan təmçinin, Misir, İkiçayarası və Hindistanla yanaşı, kətanın ilkin vətənlərindən biridir.Strabon Kolxidada(Qərbi Gürcüstanda) yaşayan əhalinin çox qədimdən kətandan parça hazırladığını, burada toxunan kətan paltarların çox yerlərdə bəyənildiyini qeyd etmişdir. Rus tədqiqatçısı P.M.Jukovskinin fikrincə, qədim dövrdə kətançılığın tarixində Kolxidanın böyük rolu olmuşdur. Qədim Mingəçevir yaşayış yerindən Tunc dövrünə aid təbəqədən kətan lifindən sap, parça qalıqları aşkar edilməsi bu biktinin çox qədim dövrdən Qafqazın müxtəlif bölgələrində becərildiyini göstərir.

                Neolit dövründə dulusçuluq və toxuculuq kimi sənət sahələri yarandı, əzmək, parçalamaq və qazmaq üçün işlədilər daş alətlərin nisbətən iri ölçüdə düzəldilməsinə başlandı. İnsanlar daşı burma üsulu ilə deşmək, novçalı etmək, cilalamaq texnikasına yiyələndilər. Bu dövrdə insanların oturaq həyata keçməsi baş verirdi. Qafqazın qədim sakinləri tədricən mağaraları tərk edir, çay vadilərində, təpələrdə daimi yaşayış məskənləri yaradırdılar. Bu əkinçilik məskənləri anbarı, ocağı, həyəti, möhrədən və çiy kərpicdən hörülmüş bir otaqlı daxmaları olan yaşayış yerləri idi. Neolit dövrünə aid ilk əkinçilik məskənləri Cənubi Azərbaycanda Urmiya gölü hövzəsində Həsənli, Yanıqtəpə,Təbriz yaxınlığında Hacı Firuz, Şimali Azərbaycanda Qobustandakı Ana zağa, Kənizə, Ovçular zağası, Dağıstanda Çox mağarası, Tarnair, Saqa-Tuka abidləridir. Onların Neolitə aid mədəni təbəqələrindən çoxlu sayda daş toxalar, sürtgəclər, dənəzənlər, bıçaqvari lövhələrdən düzəldilmiş biçin alətləri tapılmışdır.
                Qobustanın Neolit dövrünə aid qayaüstü rəsmlərində boğazına çatı salınmış öküz təsviri, həmçinin buradakı yaşayış məskənlərindən əhliləşdirilmiş keçi sümüklərinin tapılması oturaq əhalinin maldarlıqla da məşğul olmalarını açıqca göstərir. Cənubi Qafqazın bu dövrə aid yaşayış yerlərindən, Kubanboyundan çoxlu öküz, keçi , qoyun və donuz sümüklərinin tapılması bu heyvanların artıq ev heyvanları kimi saxlanılmasının geniş miqyas almasını düşünməyə əsas verir.
               Eneolit dövrünün sonunda ibtidai metallurgiyanın yaranması tamamilə yeni və fərqli mərhələ-Tunc dövrünə keçməyə şərait yaratdı. Misdən hazırlanan alətlər daş alətlərə nisbətən məhsuldarlığı dəfələrlə artırsa da, yumşaq və kövrək olduğu üçün tez sıradan çıxırdı. E.ə. IV minilliyin ikinci yarısından başlayaraq bu alətlərin davamlılığını artırmaq üçün müxtəlif yollara baş vuran Qafqazın qədim sakinləri misin tərkibinı sürmə, mərgümüş, nikel, qurğuşun qatmaqla təbiətdə rast gəlinməyən və misə nisbətən daha möhkəm də davamlı olan yeni bir metalın istehsalına başlamışdılar. İbtidai metalluqrların uzun sürən təcrübələri təcisəində alınan bu, daha möhkəm ərinti- xəlitə tunc adlanırdı və davamlılığı ilə seçilirdi. Sonrakı dövrlərdə isə misin tərkibinə qalay qatmaqla daha yüksək keyfiyyətli tunc almağa başladılar. Ona görə də, alimlərin Tunc dövrü adlandırdıqları bu mərhələ metal alətlərdən daha geniş miqyasda istifadə edilməsi və seçilirdi. Mütəxəsislərin qənaətinə görə, Qafqazda Tunc dövrü e.ə.IV minilliyin sonundan e.ə. II minilliyin sonuna kimi davam etmişdir və bir-biri ilə sıx bağlı olan, eyni zamanda yetərincə özünəməxsus cəhətlərə malik olan 3 mərhələyə: Erkən, Orta və Son Tunc dövrlərinə bölünür.
                E.ə.III minillikdə mis filizinin əridilməsi, mərgümüş qarşılıqlı tunc alınması, metal istehsalı üçün kürələr, qəliblər düzəldilməsi sahəsində mühüm irəliləyişlər baş vermişdi.Təcrübi biliklərin toplanması yolu ilə tunc əldə etməyin daha səmərəli yolları tapılmışdı. Cənubi Qafqazın, o cümlədən Azərbaycanın Erkən Tunc dövrü abidələrinin çoxunda: Şortəpə, Kültəpə, Qaraköpəktəpə, Mişarçay, Sərkartəpə və digər yaşayış məskənlərində odadavamlı gildən hazırlanmış borulu tunc balta qəlibləri, filizin əridilməsi, əridilmiş metalın götürülməsi üçün butələr aşkar edilməsi tunc istehsalının geniş miqyas aldığını göstərir.
               Qafqazda təqribən min il davam etmiş Erkən Tunc dövrü(e.ə.IV minilliyin ikinci yarısı – III minilliyin sonu)üçün xarakterik cəhət maddi mədəniyyət nümunələrinin bütün Qafqaz miqyasında, o cümlədən Azərbaycan. Gürcüstan və Ermənistan ərazilərində çox oxşar olmasıdır. Bu dövrün maddi mədəniyyəti arxeoloji ədəbiyyatda Kür-Araz mədəniyyəti adlanır. Bu, həmin dövr abidələrinin ilk dəfə Kür-Araz ovalığında aşkar edilməsi, maddi mədəniyyət sahəsindəki çox əhəmiyyətli yeniliklərin burada təşəkkül tapması və buradan digər bölgələrə yayılması ilə əlaqədardır. Kür-Araz mədəniyyəti adlanan bu mədəni ümumiliyin üzləri Şimali Qafqazın çox yerində : düzən, dağətəyi və hətta Çeçenistanın və Şimali Osetiyanın yüksək dağlıq rayonlarında da aşkar edilmişdir. Bu dövrdə Qafqaz həm də Şərqi Avropanın qədim sakinlərini metalla təchiz etmişdir.
              Tunc dövrünün başlanğıcında iqlimdə dəyişikliklərlə bağlı quraqlaşma baş vermiş, kiçik çayların, bulaqların bir qismi qurumuşdu. Qafqazın qədim sakinləri əvvəlki yaşayış yerlərini tərk edərək əkinçilik üçün daha əlverişli olan yeni yerlərə: Kür və Araz çayları boyuna, Quruçay və Köndələnçay vadisinə, Mil, Muğan, Qarabağ düzlərinin bol sulu bölgələrinə, Quba-Xaçmaz zonasına, Kəlbəcər , Şəmkir və Cəlilabadın dağlıq və dağətəyi hissələrinə köçməli olmuşdular. Kültəpə, Babadərviş, Göytəpə və Yanıqtəpə kimi Eneolit kəndlərində isə müəyyən fasilədən sonra insanlar yenidən məskunlaşmışdılar.Dağıstanda isə Erkən Tunc dövrü abidələri Qayakənd, Vəlikənd, Serjenyurd adlı məntəqələrdə, Sulak çayı sahilində Çirkey məskənində aşkar edilib öyrənilmişdir.

Erkən Tunc dövrünün başlanğıcında əkinçilikdə çox böyük dəyişikliklər baş vermişdi: toxa əkinçiliyindən xış əkinçiliyinə keçilmiş, iribuynuzlu heyvanlardan qoşqu qüvvəsi kimi istifadə edilməsinə başlanmışdı. Bu dövrə aid yaşayış yerlərindən qoşquya qoşulmuş öküz və arabanın əks olunduğu gil fiqurlar, təkər nümunələri həm də Qafqazda təkərli nəqliyyat vasitələrinin kəşf olunduğunu göstərir. Gürcü arxeoloqu Q.Mirsxilavanın araşdırmalarına görə, ikitəkərli araba e.ə. III minilliyin əvvəlində, dördtəkərli araba e.. III minilliyin ikinci yarısında işlədilməyə başlanmışdı. Dördtəkərli araba kurqan mədəniyyəti ilə birgə yaranmışdı. Görünür, bu kəşfdə məhsuldarlığın artması ilə bağlı çoxlu məhsul daşımaq zərurəti də əhəmiyyətli rol oynamışdı. İkitəkərli araba modeli Gürcüstandan Kür-Araz mədənyyətinə aid Badaabi adlı yaşayış məskənindən aşkar edilmişdir.Bəhs olunan dövrdə sadə süni suvarma şəbəkələri yaradılması, səpin üçün daha münasib buğda, arpa dənləri seçilib əkilməsi geniş miqyas almışdı. Bütün bunlar isə öz növbəsində məhsuldarlığın artmasına imkan yaratmışdı. Baba-dərviş yaşayış yerindən 20-dən çox taxıl quyusunun tapılması taxıl istehsalının əhəmiyyətli dərəcədə artmasını əyani şəkildə sübut edir. Tunc oraqlardan istifadə

yə başlanması taxılın tez və itkisiz toplanmasına imkan verirdi.
              Son Tunc(e.ə.XIV-XII əsrlər) və Erkən Dəmir(e.ə.XI-VIII əsrlər) dövrləri Cənubi Qafqazda təsərrüfatın bütün sahələrinin, xüsusən də sənətkarlığın o vaxta qədər görünməmiş sürətlə inkişaf etməsi ilə xarakterizə olunur. Bu mərhələdə tunc emalı, metaliişləmə sənəti yüksək çiçəklənmə dövrü keçirirdi. Dulusçuluqda ayaqla hərəkətə gətirilən dulus çarxının kəşfi saxsı qab istehsalını kəskin surətdə artırmağa, dulusçuluq məmulatının keyfiyyətini daha da yüksəltməyə imkan vermişdi.Xış əkinçiliyi, süni suvarma daha da inkişaf etmiş, taxıl biçini alətləri, döyümü vasitələri xeyli dərəcədə təkmilləşdirilmişdi.
              Son Tunc və Erkən Dəmir dövrlərində Qafqazda maldarlıq, xüsusən atıçılıq da sürətlə inkişaf edirdi. Cənubi Qafqazın mərkəz və şərq hissəsində köçmə(yaylaq) maldarlığı əsas yer tutmuşdu. Bu dövrdə atçılıq və dəvəçilik mühüm nəqliyyat vasitələri kimi inkişaf etdirilərək ayrıca təsərrüfat sahəsinə çevrilmişdi. Bu da qafqazlıların Ön Asiyanın və Avropanın siyasi həyatına mühüm təsir göstərən yürüşləri ilə əlaqədar idi. Dəmirin kəşfi həm məhsuldar qüvvələrin inkişafını, həm də bu zəmində ictimai inkişafı daha da sürətləndirdi. Dəmirin ərimə temperaturu yüksək – 1530 dərəcə olduğu üçün, yalnız metallurgiya işi müəyyən inkişaf mərhələsinə çatdıqdan, xüsusən körük kəşf olunduqdan sonra ondan istifadə edilməsi mümkün olmuşdu. Metal emalı ilə məşğul olan ustalar körük vasitəsi ilə dəmir filizini 900 dərəcəyə qədər qızdıra bilirdilər və bu istilikdə istifadəyə yararlı dəmir almaq mümkün olurdu. Dəmir başqa metallara nisbətən ucuz başa gəldiyindən və ehtiyatları daha çox yerlərdə olduğundan tezliklə Qafqazda geniş əraziyə yayıldı.
            E.ə.II minilliyin sonunda Qafqazın cənubunda dəmir istehsalı və dəmirdən alətlər hazırlanmasına başlanılmışdır. Sonrakə yüzilliklərdə dəmir alətlər Qafqazın digər yerlərinə də yayılmışdır. Dəmir xış və kotanlardan. Qoşqu, heyvanlardan istifadə əkin sahələrini artırmağa imkan vermişdi. Bu dövrdə süni suvarmaqdan istifadə olunması da genişlənmişdi. Naxçıvançay, Arpaçay boyunda. Dağıstanda arx izləri artıq süni suvarmanın sistemli şəkil aldığını göstərir.
             E.ə.II minilliyin sonu-I minilliyin başlanğıcında bütün Cənubi Qafqazda metallurgiya və metalişləmə sənəti yerli xammal hesabına yüksəliş dövrü keçirirdi. Metal əşyalar hazırlanmasında ərintinin daş qəliblərə tökülməsi, isti və soyuq döymə, qaynaqlama, bənd vurma, oyma, minalama və s. üsullardan istifadə edilirdi. Dəmir nizə ucluqları, xəncərlər və qılınclar daha əvvəlki dövrlərdə tunc silahların hazırlanırdı. Tunc və dəmir metallarının emalı, onlardan alət və silah hazırlanması arasındakı varislik bəhs olunan dövrün arxeoloji abidələrindəki tapıntılarda aydın nəzərə çarpır. Xocalı-Gədəbəy mədəniyyəti abidələrindəki dəmir nizə ucluqları, Muğan mədəniyyəti abidələrindən tapılan dəmir tiyəli xəncər və qılınclar eyni tipli tunc silahların formasını bütünlüklə təkrar edirdi.
             Son Tunc-Erkən Dəmir dövründə təsərrüfat sahələrinin sürətli inkişafı ilə bağlı tayfalararası və bölgələrarası mübadilə daha da güclənmişdi. Maldar tayfalar alış-veriş işlərində fəal vasitəçi idilər. Bu dövrdə alış-veriş həm davarla, həm də metal əşyalarla, hətta metal parçaları ilə aparılırdı. Təsərrüfatın və mübadilənin belə güclü inkişafı da, öz növbəsində üçüncü əmək bölgüsünə: tacirlərin sənətkarlardan ayrılmasına səbəb olmuşdu. Əmlak bərabərsizliyi daha da dərinləşmiş, ibtidai icma qaydalarının intensiv sürətlə dağılmasına gətirib çıxarmışdı. Arxeoloji materialların təhlili göstərir ki. Bu dövrdə ictimai inkişafın sürəti ayrı-ayrı bölgələrdə fərqli olmuşdur. Qafqazın şimalına nisbətən cənubunda qədim cəmiyyətlərin formalaşması daha intensiv getmiş, qul əməyindən istifadəyə daha tez başlanılmışdı.Sərvətlərin artması fonunda həm də onun asan yolla ələ keçirmək ehtirasları güclənmişdi. Az-çox sabit hərbi dəstələrin yaranması təkcə tayfa birliyinin mal-qoyun sürülərini, əkinlərini, yaşayış məskənlərini qorumaqla bağğlı olmayıb, həm də yaxın-uzaq qonşular üzərinə basqın edib qənimət ələ keçirmək məqsədi güdürdü. Bu yürüşlər tayfa başçılarının, hərbi əyanların daha da varlanmasına gətirib çıxarırdı. Çoxsaylı və müxtəlif formalı dəmir silahların(qılınc, xəncər, təbərzin, yaba, ox və nizə ucluqları) və qalxan. Dəbilqə, zirehli geyim kimi müdafiə vasitələrinin istehsalının artması qarətçi yürüşlərin daimi peşəyə çevrilməsinə gətirib çıxarmışdı. İbtidai icma quruluşunun bu son mərhələsinin-hərbi demokratiya dövrü adlanması da bu proseslərlə bağlıdır.

  Son Tunc-Erkən Dəmir dövrünə istehsal təsərrüfatının geniş miqyas alması ilə əlaqədar həm Cənubi Qafqazda yaşayan tayfalar arasında, həm də regionlarda yaşayan tayfalarla mübadiləsi, alış-veriş geniş miqyas aldı. Regiondaxili iqtisadi əlaqələrdə maldar tayfalar fəal rol oynadılar. Bunun bir səbəbi maldar tayfaların müxtəlif bölgələrdə hansı sənətkarlıq məhsulunun yüksək keyfiyyətlə dzəldilməsindən xəbərdar olmaları, digər səbəbi isə, bu tayfa başçılarının əlində, artıq yuxarıda qeyd olunduğu kimi, universal mübadilə vasitəsinin-davarların cəmləşməsi idi. Tədqiqatçıların fikrincə, bəhs olunan dövrdə yun və digər heyvandarlıq məhsulları, müəyyən çəkiyə və ölçüyə malik metal külçələri də mübadilə vasitəsi kimi işlədilməyə başlanmışdı.
             E.ə.II minilliyin sonu-I minilliyin əvvəllərində Qərbi Azərbaycanda istehsal olunmuş tunc kəmərin Xəzərin dənizi sahili boyunda, Cənubi Dağıstanda düzəldilmiş xəncərlərin Mingəçevirdə Urmiya ətrafı bögələrdə yayılması Qafqaz regionu daxilində mübadilənin intensiv xarakter almasını əyani şəkildə göstərirdi. Cənubi Azərbaycanda Həsənli təpəsində aşkar edilmiş qızıl cam üzərində çəkilmiş xəncərlərin bənzərlərinin Kiçik Qafqazdakı abidələrdən aşkar edilməsi, Qafqaz mənşəli təbərzin döyüş baltalarının, yabaların, dəbilqə və qalxanların Şərqi Avropa çöllərindən İranın mərkəzinə qədər geniş əraziyə yayılması, eləcə də Miltanni tipli möhürlərin, Ön Asiya tipli xəncərlərin, daha uzaq ölkələrdən gətirilmə fil sümüyü və sədəfdən hazırlanmış bəzək əşyalarının Qafqazın müxtəlif bölgələrində aşkar edilməsi alış-verişin coğrafiyasının genişləndiyinə dəlalət edirdi.
              E.ə.II minilliyin sonu-I minilliyin əvvəllərində əkinçilik və maldarlıq təsərrüfatlarının intensiv inkişafı, sənətkarlıq sahələrinin, xüsusən dəmir alətlər istehsalının yüksəlişi, qonşu bölgələrlə, ictimai inkişafın daha yüksək mərhələsinə keçmiş Yaxın Şərq(Assuriya, Het, Misir)ölkələri ilə mədəni-iqtisadi əlaqələrin daha da genişlənməsi sinifli cəmiyyətin meydana gəlməsinə imkan və şərait yaratmışdı. Artıq bu dövrə aid mixi kitabələrdə Qafqazın cənubundakı tayfa birliklərinin torpaqları ölkə, başçıları isə hökmdar adlandırıldı.
              İcma üzvləri arasında əmlak bərabərsizliyi dərinləşmiş, varlı və yoxsul ailələrin arasında fərqlər meydana gəlmişdi. Ümumiliyə və bərabərliyə əsaslanan ibtidai cəmiyyətlərin dağılması , erkən siyasi qurumların-dövlət birliklərinin yaran
ması intensiv xarakter almışdı.

